
लींबड़ी शहर-- 

यहाँ बड़ा भारी जिनमंदिर है, पूज्य गुरुदेव तीन दिन ठहरे। 

दहेगाम ( अहमदाबाद )-- 

यहाँ नवनिर्मित दिगम्बर जैन मंदिर में बेदी प्रतिष्ठा का बड़ा भारी आयोजन व उत्साह से 

पंचकल्याणक जैसा शानदार महोत्सव मनाया गया, यहाँ सब भाई श्वेताम्बर थे। १५ साल से 

अमुक भाई पूज्य स्वामीजी का उपदेश से जैनधर्म के पक्के श्रद्धानी हुवे हैं। सुप्रसिद्ध आत्मार्थी 

विद्वान श्री बाबुभाई महेता (फतेपुर ) की प्रेरणा से उत्तर गुजरात के ४२ गाँव के प्राय: सभी दिगम्बर 

जैन सपरिवार पूज्य स्वामीजी का उपदेश सुनने के लिये और उत्सव में भाग लेने के लिये आये थे, 

७ हजार करीब संख्या में मेहमान आये थे, सभी को जीमाने की व्यस्था दहेगाँव मुमुश्षु मंडल द्वारा 

थी, हरेक गाँव में पूज्य स्वामीजी के प्रवचनों और तत्त्वज्ञान की चर्चा का लाभ लेने की मुख्यता 

होती है। धर्म प्रभावना का महान पवित्र कार्य वृद्धिरूप होने में दहेगाँव मुमुक्षु मंडल को धन्यवाद । 
अहमदाबाद-- 

यह गुजरात की राजधानी है। यहाँ दिगम्बर जैन मंदिर की आवश्यकता थी, तारीख 

१७-७-६३ पूज्य स्वामीजी का आगमन हुआ, भाटिया महाजनवाड़ी में सुंदर सजाये हुये 

सभामंडप में चार दिन तक सबेरे तथा दोपहर प्रवचन हुए, यहाँ श्वेताम्बर जैन की बड़ी संख्या है, 

उन्हीं के द्वारा भी अच्छा सहयोग मिला, तारीख १९-५-६३ के शुभ दिन ठि० खाडिया चार रास्ता, 

दिगम्बर जैन मुमुश्षु मंडल द्वारा जिनमंदिर बनाने के लिये शिलान्यास विधि का कार्यक्रम था, श्री 

नवनीतभाई सी. जवेरी के शुभहस्त से शिलान्यास हुआ और उस समय पूज्य गुरुदेव के शुभहस्त 

द्वारा नींव की ईंट के ऊपर स्वस्तिक लिखाया गया था, दर्शकों की अपार भीड़ थी, सिद्धचक्रजी की 

पूजा जाप्य आदि विधि सहित-जयनादों की गूँज सहित श्री जिनमंदिर शिलान्यास विधि सम्पन्न 

हुई ।उस समय एक लाख आठ हजार रुपये का चंदा हुआ था | 

दाहोद-- 
तारीख २१-५-६३ एक दिन के लिये पूज्य स्वामीजी पधारे थे, उत्तम प्रकार स्वागत और 

प्रवचनादि हुए थे। भोपाल जाते | 

सोनकच्छ और शीहोर में -- 

विश्रांति के लिये पूज्य स्वामीजी ठहरे थे समाज की प्रार्थना से यहाँ भी प्रवचन किये गये थे। 

भोपाल-- 

(म.प्र. ) यहाँ समस्त दिगम्बर जैन समाज का आमंत्रण पृज्य स्वामीजी को वेदी प्रतिष्ठा के 

समय पधारने का था, और समस्त दिगम्बर जैन समाज की अनुज्ञा से सौ० शकरबाई धर्मपत्नी 

चौधरी श्री बिहारीलालजी ने विशाल स्वाध्याय भवन का निर्माण कराया है और तीसरी मंजिल पर 

जिनमंदिर बनाया है, जहाँ श्री शांतिनाथ भगवान की स्थापना वेदी प्रतिष्ठा महोत्सव तारीख 

२१-५-५३ से प्रारम्भ होकर तारीख २७-५-६३ पूर्ण हुआ | स्वाध्याय भवन का उद्घाटन पूज्य 
गुरुदेवश्री कानजी स्वामी के शुभहस्त द्वारा हुआ। वेदी प्रतिष्ठा संबंधी कार्य पण्डित श्री 

जगन्मोहनलालजी शास्त्री तथा पण्डित श्री दयाचन्दजी द्वारा हुआ | 

जैनदर्शन शिक्षण वर्ग-- 

तारीख ११-५-६३ से प्रारम्भ हुआ था शिक्षण वर्ग के पाँच विभाग किये थे। मुख्य 

अध्यापक में प्रवक्ता आदरणीय (१) श्री खेमचंद भाई जे, शेठ थे आपकी शिक्षण शैली और मनोज्ञ 

वक्ता के गुण अत्यंत सराहनीय हैं, आपका नाम सुनकर बहुत दूर से बड़ी संख्या में लोग आये थे। 

(२) श्री फूलचन्दजी शास्त्री (वाराणसी) आप भी शिक्षणवर्ग में थे उपरांत हमेशा बड़ी 

सभा में शंका समाधान तथा प्रवचन करते थे | शिक्षण वर्ग में पढ़ानेवालों में ब्रह्मचारी बत्रजलाल भाई 

(वढवाण शहर), श्री देवशीभाई (राजकोट), श्री कैलाशचन्द्रजी (बुलन्दशहर ), श्री मधुकरजी 

(मलकापुर) थे। 

जैनशिक्षण वर्ग में लाभ लेनेवालों की संख्या २०० से बढ़कर ४०० तक थी । उसमें पूज्य श्री 

चिदानंदजी महाराज, श्री पूज्य पूर्णलागरजी महाराज, ब्रह्मचारी राजारामजी, ब्रह्मचारी हेमराजजी 

आदि त्यागी वर्ग करीब बीस थे। तारीख २३-५-६३ पूज्य कानजी स्वामी भोपाल पधारे तब से 

मेहमानों की संख्या इतनी बढ़ गई कि क्लास (वर्ग) चलाना कठिन हो गया। पूज्य स्वामीजी के 

स्वागत जुलूस के बाद श्री शांतिनाथ भगवान के विशाल प्रतिमाजी को रथ में विराजमान करके बड़े 

समारोह के साथ शहर में घूमकर मंडप में ले गये। पूज्य स्वामीजी भी जुलूस में साथ चलते थे। 

बाहर गाँव से आनेवाले धर्म जिज्ञासुओं की संख्या ज्यादा थी । २०-२५ तो विदुषी त्यागी महिलायें, 

२५ करीब विद्वान व पंडित थे और अन्य धर्म प्रेमी सभी को पूज्य स्वामीजी का प्रवचन सुनने की 

तथा तत्त्वचर्चा, समागम की मुख्य भावना थी । वेदी प्रतिष्ठा उत्सव में करीब बारह हजार उपरांत 

संख्या ने भाग लिया। 

  शेठ भगवानदास शोभालाल (सागर निवासी) की प्रेरणा पाकर सागर से तथा अन्य गाँवों 

से ५०० उपरांत संख्या में श्री तारणस्वामी के अनुयायी दिगम्बर जैन भाई बेदी प्रतिष्ठा पर आये थे, 

मुख्य उद्देश्य श्री पूज्य कानजी स्वामी का प्रवचन सुनना, समागम तत्त्वचर्चा तथा वेदी प्रतिष्ठा के 

उत्सव में साधर्मियों का मिलाप होना। श्रीमंत शेठ भगवानदासजी की तीब्र भावना है कि जैन 

समाज में तत्त्वज्ञान का अभ्यास बढ़े और विशेष रूप से भेदभाव मिटकर सर्व प्रकार दिगम्बर जैन 

समाज में एकता, प्रेम वात्सल्य बढ़े | तारण समाज के माननीय त्यागी श्री ब्रह्मचारी गुलाबचंदजी 

तथा ब्रह्मचारी श्री विमलाबाई भी पूज्य कानजी स्वामी का प्रवचन, तत्त्वचर्चा और जिनेन्द्र वेदी 

प्रतिष्ठा के शुभ अवसर पर लाभ लेने की भावना से आये थे। 

विशेष समाचार 

भोपाल तारीख २३-५-६३ परोपकारी पृज्य स्वामीजी ने सबेरे विशाल सभा में मांगलिक 

प्रवचन दिया, दोपहर समयसारजी शास्त्र कर्ता-कर्म अधिकार पर प्रवचन किये, रात्रि को 

आध्यात्मिक संस्कृति और स्वाध्याय का उद्घाटन का बड़ा उत्सव मनाया, पूज्य स्वामीजी के द्वारा 

जो परम सत्य का महान प्रकाश फैल रहा है, उसका लाभ लेनेवालों की संख्या सारे देश में बढ़ रही 

है।उस पवित्र आध्यात्मिक तत्त्वज्ञान की महिमा बतलाने के लिये आध्यात्मिक स्वाध्याय उद्घाटन 

का कार्यक्रम दर्शक विराट सभा एकत्र होने की व्यवस्था की थी। 

सभा में भारत मध्यप्रदेश के मंत्रीवर्ग तथा राज्यपाल श्री हरिविनायक पाटस्कर, श्री 

मिश्रीलालजी गंगवाल (वित्तमंत्री) आदि उपस्थित थे, पूज्य स्वामीजी भी मंच पर पधारे थे, 

आमंत्रित मुख्य व्यक्तियों ने पूज्य स्वामीजी का परम उपकार मानकर अध्यात्म तत्त्वज्ञान की सभा 

को बड़ी भारी आवश्यकता है, जिसका पूज्य स्वामीजी द्वारा उत्तम प्रकाश हो रहा है, तत्त्वज्ञानमय 

अध्यात्म विद्या द्वारा ही सच्चा सुख प्राप्त हो सकता है । ऐसा कहकर उसकी महिमा-गुणगान किये, 

सभी ने स्वामीजी के प्रति श्रद्धांजलि अर्पण करके खुशी मनाई | सभा में प्रारम्भ से ही १० हजार 

उपरांत श्रोता उपस्थित थे, मंगलाचरण पंडित प्रकाशचंद्रजी (दिल्ली-सम्पादक सन्मति संदेश ) 

द्वारा हुआ, बाद श्री मांगलाल जैन (पद्दा) द्वारा ( श्री जिनेन्द्र संगीत सेवा संघ) स्वागत गान हुआ, 

बाद मनोज्ञवक्ता श्री युगलजी एम.ए. साहित्यरत्न (कोटा, राजस्थान) द्वारा स्वागत गान हुआ। 

सभी लोग पृज्य कानजी स्वामी का प्रवचन सुनने के लिये तरस रहे थे, प्रार्थना करने से 

प्रवचन शुरु हुआ, बड़ी रुचि से एकाग्रचित्त होकर सब सुनते रहे, २० मिनिट कहाँ गई पता न लगा, 

जब स्वामीजी ने कहा.... 'बस समय हो गया! तब ख्याल आया कि अहो... अध्यात्मरस के 

अनुपम स्वाददर्शक वाणी सुनने में ऐसा मन लग गया कि बाहर की बात पर लक्ष नहीं जाने से 

कितना आनन्द आता है.. इस बात का सभी को प्रत्यक्ष अनुभव हुआ। बाद भैया साहब श्री 

मिश्रीलालजी गंगवाल को प्रार्थना करने से अपनी सुन्दर वैराग्य रसमय शैली से आपने 

आध्यात्मिक भजन (सबको साथ में रखकर ) सुनाया, स्वामीजी का ठहरने का स्थान आपके वहाँ 

था, परम प्रेमपूर्वक सेवा भक्ति का लाभ लिया | 

तारीख २४-५-६३--सबेरे पूज्य स्वामीजी को बुखार था, प्रवचन दिया, आपका दोपहर 

का प्रवचन बन्द रहा था, अन्य विद्ठानों द्वारा प्रवचन तत्त्वचर्चा का तथा वेदी प्रतिष्ठा संबंधी कार्यक्रम 

चालू था रात्रि को श्री पंडित जगन्मोहनलाल शास्त्री द्वारा प्रवचन और शंका समाधान था। 

तारीख २५-५-६३-सबेरे माननीय श्री खेमचंदभाई तथा श्री पंडित फूलचंदजी शास्त्री 

द्वारा १०.०० बजे तक प्रवचन हुआ, तत्त्वज्ञान के अनेक विषयों पर अति स्पष्टता से प्रकाश डाला 

गया, बाद श्री मिश्रीलालजी गंगवाल (वित्त मंत्री, म.प्र.) जो हृदय से आध्यात्मिक रस के भजन 

गाते हैं, समझते भी हैं, श्री सूरजमलजी की प्रार्थना पर आपने अति aT से ' आज मेरे समकित 

सावन आयो ' यह श्री भूधरदासजी कृत सुमधुर काव्य सभी भाई-बहिनों को साथ में लेकर बोले, 

अकेला न बोलकर सभी के हृदय में परम तत्त्व का सच्चे प्रेम का संचार हो इस ढंग से बोले जो कि 

उस समय कड़ी धूप पड़ रही थी किंतु उसका अनुभव सब भूल गये और अध्यात्मरस के रसिक 

भक्तजन किस प्रकार के आत्महितार्थ भजन गाते हैं, वह प्रत्यक्ष देखने को मिला । 

गुजरात, सौराष्ट्र, बंबई आदि से भोपाल में स्वामीजी द्वारा इस धर्म प्रभावगामय मंगल प्रसंग 

देखने के लिये और लाभ लेने के लिये ऐसी गर्मी में भी ३००, उपरांत साधर्मीबन्धु आये थे । 

तारीख २६-५-६३- पूज्य स्वामीजी द्वारा दोनों समय प्रवचन, वेदी प्रतिष्ठा संबंधी 

कार्यक्रम, रात्रि को पंडित श्री जगनन्‍्मोहनलालजी शास्त्री द्वारा प्रवचन तथा शंका-समाधान बाद 

अजमेर भजन मंडली को कार्यक्रम रहा । 

तारीख २७-५-६३- भगवान श्री शांतिनाथ भगवान की अतिशय सुंदर मनोज्ञ नयी 

प्रतिमाजी को वेदी पर प्रतिष्ठित करने के लिये विराट रथयात्रा के साथ भगवान को रथ में 

विराजमान करके भारी उत्साह, भक्ति, नृत्य और साथ में अजमेर भजन मंडली के नृत्य भजन 

सहित शहर में घूमते हुये नये जिनमंदिर के समीप पहुँचे, अपार भीड़ लगी थी, पूज्य स्वामीजी को 

रथ में बैठने की प्रार्थना की, स्वामीजी नग्न भक्त के रूप में रथ के कौने में बैठ गये, साथ में 

प्रतिष्ठाकार श्री बिहारीलालजी तथा श्री मिश्रीलालजी गंगवाल भी परम भक्ति से बैठे थे, इस समय 

का दृश्य देखते ही बनता था। रात्रि को पंडाल में सकल दिगम्बर जैन समाज ने पूज्य स्वामीजी के 

प्रति अभिनंदन पत्र अर्पण किये | ७४ साल की वृद्धावस्था होने पर भी भोपाल पधारकर महान धर्म 

प्रभावना की, उस अपार उपकार का वर्णन कैसे करें ! | इत्यादि... बाद श्री युगलजी एम०ए० 

(कोटा-राज०) ने पूज्य स्वामी द्वारा परमोपकार और सातिशय धर्म प्रभावगा, और बहुत समय से 

जिस अवसर की तीब्र भावना थी, आपके द्वारा पूर्ण हुई इस विषय में सुंदर काव्य सुनाया | बाहर 

गाँव से खास धर्म श्रवण, तत्त्वज्ञान की चर्चा, जैनधर्म का शिक्षण वर्ग और वेदी प्रतिष्ठा के महान 

उत्सव का लाभ लेने के लिये बहुत बड़ी संख्या में मुमुश्षुगण आये थे, सभी को सुविधा देने में 

अधिक श्रम, तन-मन-धन से सेवा देनेवाले सभी कार्यकर्ता तथा भोपाल दिगम्बर जैन मुमुश्षु 

मंडल को धन्यवाद | 

(मुख्य कार्यकर्ता--श्री डालचंदजी, श्री राजमलजी, श्री सूरजमलजी, श्री सौभाग्यमलजी 

बडकोर, श्री सेजमलजी, श्री प्रेमचंदजी ठेकेदार, श्री बाबूलालजी विनोद आदि थे ।) 

विदिशा-- 

( भेलसा, म०प्र०) तारीख २८-५-६३ पूज्य स्वामी का भव्य स्वागत हुआ | बाद प्रवचन 

हुआ। उस समय श्रोताओं की अपार भीड़ लगी थी, सभी का प्रेम उत्साह तो देखते ही बनता था | 

इन्दौर-- 
तारीख २९ से ०१-६-६३ पूज्य स्वामीजी का भव्य स्वागत हुआ, बड़ी भारी संख्या में 

जैन-जैनेतर समाज ने जुलूस द्वारा शहर में घुमाकर सब शीश महल के सामने विशाल पंडाल में 

आये, स्वामीजी द्वारा मंगल प्रवचन हुआ, सेठ श्री राजकुमारसिंहजी द्वारा दिगम्बर जैन समाज की 

ओर से स्वामीजी का आभार मानकर धर्म प्रभावना का महान अवसर प्राप्त हुआ है, इसप्रकार वर्णन 

करके खुशी मनाई । हमेशा समयसारजी कर्ताकर्म अधिकार पर दो बार प्रवचन तथा रात्रि को शंका 

समाधान पूज्य स्वामीजी करते थे, सभा में ठीक समय पर पाँच हजार उपरांत संख्या में धर्म जिज्ञासु 

हमेशा उपस्थित रहते थे। पूज्य स्वामीजी से शंका-समाधान सुनने में समाज को बड़ा भारी रस 

आता था। उपरांत श्री खेमचंदभाई तथा श्री लालचंदभाई द्वारा अन्य जिनमंदिर में शंका समाधान 

और प्रवचन का कार्यक्रम था, इस धार्मिक प्रभावना का लाभ लेने के लिये बाहर गाँव से ४०० 

  

  

  

  

  

  

    

    

    

  

  

  

  

  

  

 



जून: १९६३ ३०: 

उपरांत भाई-बहिन आये थे, सभी को उत्तम प्रकार सुविधा थी | दिगम्बर जैन समाज इंदौर तथा 

दिगम्बर जैन मुमुक्षु मंडल को धन्यवाद। श्री मिश्रीलालजी गंगवाल (वित्तमंत्री) ने भोपाल के 

माफिक यहाँ भी पूज्य स्वामीजी के पास तथा श्री खेमचंदजी के पास प्रवचन व धर्म चर्चा के प्रत्येक 

कार्यक्रम में लाभ लिया | 

तारीख ३१-५-६३ इन्दौर तिलकनगर में दिगम्बर जिनमंदिर के लिये शिलान्यास पृज्य 

कानजीस्वामी के शुभहस्त द्वारा कराया गया, ईंटों पर स्वस्तिक कराया गया | 

पूज्य स्वामीजी का विहार कार्यक्रम 

उज्जैन, तारीख २ और ३-६-६३ 

सनावद, तारीख ४-६-६३ 

खण्डवा, तारीख ५-६ | ऊन, तारीख ७-६-६३ 

बड़वानीजी सिद्धक्षेत्र की यात्रा, तारीख ८-६-६३ 

रास्ते में तारीख ९-१० 

सोनगढ़, तारीख ११-६-६३ 

पूज्य गुरुदेव के उदगार 
3» 

नमः सिद्धेभ्यः 

भगवान श्री कुन्दकुन्दाचार्यदेव समय प्राभृत में कहते हैं कि--मैं जो यह भाव 

कहना चाहता हूँ, वह अंतर के आत्म साक्षी के प्रमाण द्वारा प्रमाण करना; क्योंकि यह 

अनुभव प्रधान शास्त्र है; इसमें मेरे वर्तते हुए स्व-आत्मवैभव द्वारा कथन किया जाता है। 

ऐसा कहकर छठवीं गाथा प्रारम्भ करते हुए आचार्य भगवान कहते हैं कि--' आत्मद्रव्य 

अप्रमत्त नहीं है और प्रमत्त नहीं है अर्थात्‌ इन दो अवस्थाओं का निषेध करता हुआ मैं एक 

ज्ञाता अखण्ड हूँ--ऐसा अपनी वर्तमान वर्तती हुई दशा से कहता हूँ।' मुनिपने की दशा 

अप्रमत्त और प्रमत्त इन दो भूमिकाओं में हजारों बार आती-जाती है; उस भूमिका में वर्तते 

हुएमहामुनि का यह कथन है । 

  

  

  

  

  समय प्राभृत अर्थात्‌ समयसाररूपी भेंट । जिसप्रकार राजा से मिलना हो तो भेंट देना 

होती है, उसीप्रकार अपनी परम उत्कृष्ट आत्मदशास्वरूप परमात्मदशा प्रगट करने के लिये 

समयसार जो सम्यग्दर्शन-ज्ञान-चारित्रस्वरूप आत्मा, उसकी परिणतिरूपी भेंट देने से 

परमात्मदशा-सिद्धदशा-प्रगट होती है । 

  

  

इस शब्दब्रह्मरूप परमागम से दर्शाये हुए एकत्वविभक्त आत्मा को प्रमाण करना, 

स्वीकार ही करना, कल्पना नहीं करना | इसका बहुमान करनेवाला भी महाभाग्यशाली है । 

(-गुरुदेव के अपने ही हस्ताक्षरों से ) 

             



नया प्रकाशन 

समयसार प्रवचन भाग ४ 
कर्ता-कर्म अधिकार पर पूज्य श्री कानजी स्वामी द्वारा विस्तार से प्रवचन (गाथा 

६९ से १४४) अंधकार हटाना नहीं पड़ता, प्रकाश होते ही अंधेरा उत्पन्न नहीं होता; इसप्रकार 

निर्मल तत्त्वज्ञान का अभ्यास करके भेदविज्ञान ज्योति अपनी आत्मा में प्रगट करने से 

अनादिकालीन महान भूल मिट जाती है | श्री समयसारजी शास्त्र में अत्यन्त अप्रतिबुद्ध अपूर्व 

तत्त्ज्ञान समझाया है। 

कर्ता-कर्म के संबंध में जीव की भूल होने से मिथ्या अभिप्राय वश अज्ञानी जीव 

दुःखी हो रहा है, वह भूल कैसे मिटे, स्वानुभव कैसे हो, यह बात स्पष्ट करके समझाई है । 

पृष्ठ संख्या ५६४, कपड़े की जिल्द, मूल्य (लागत से भी बहुत कम है) ४-०, 

पोस्टेज १-६० अलग । 

  

    

  

  

“९ 

अनुभवप्रकाश 
लेखक, अनुभवी विद्वान श्री दीपचंदजी कासलीवाल जो २०० वर्ष पूर्व हो गये। 

इस ग्रंथ में आत्मानुभव को सुगम-रीति से समझाया गया है । पृष्ठ १२६, मूल्य ०-३५ पोस्टेज 

अलग। 

  

शासन प्रभाव 

जिसमें पूज्य कानजी स्वामी का जीवन चरित्र भी है ।मूल्य ०.१२।    

परमपूज्य श्री कानजी स्वामी के आध्यात्मिक वचनों का अपूर्व 

लाभ लेने के लिये निम्नोक्त पुस्तकों का-- 

अवश्य स्वाध्याय करें 
पंचास्तिकाय ४॥) . दसलक्षण ब्रत विधानपूजा ०्-छ५्‌ 
नियमसार ५॥) .. ज्ञानस्वभाव ज्ञेयस्वभाव २॥) 
समयसार, पृष्ठ ६१६ बड़ा साइज ५) मोक्षशास्त्र बड़ी टीका सजिल्द 4) 
मूल में भूल ( नई आवृत्ति) ||)... सम्यग्दर्शन (तीसरी आवृत्ति). १.८५) 
श्री मुक्तिमार्ग ॥०). छहढाला (नई टीका) ८७ नये पैसे 
श्री अनुभवप्रकाश पूजासंग्रह ॥) . जैनतीर्थपूजापाठसंग्रह सजिल्द 8 I=) 

श्री पंचमेरु आदि 11) अपूर्व अवसर प्रवचन और 

अनयलार प्रवचन ae ४॥)  श्रीकुंदकुंदाचार्य द्ादशानु.. ८५ नये पैसे 
समयसार प्रवचन भाग २ & I) ooo 2) 
समयसार प्रवचन भाग ३ ४॥) अध्यात्मपाठसंग्रह ५) 

प्रबनना “0 निमित्तमैमित्तिकसंबंधक्याहै? =) 
५) 

अष्टपाहुड़ ३) स्तोत्रत्रयी सात ॥) 

मोक्षमार्ग-प्रकाशक की किरणें प्र». १५०). लघु जैन सिद्धांत प्रवेशिका 5) 
द्वितीय भाग २) आत्मधर्म मासिक' लवाजम- ३) 

जैन सिद्धांत प्रश्नोत्तरमाला प्र० ॥-) आत्मधर्म फाइल वर्ष १-३-५-६- 

द्वितीय भाग IK) ७-८-१०-११-१२-१३ वर्ष ३॥।|) 
तृतीय भाग ॥-) शासन प्रभाव =) 

जैन बालपोथी हि श्र [डाकव्यय अतिरिक्त] 
छहढाला मूल न 

हि “ मिलने का पता-- 
श्री दि० जैन स्वाध्याय मंदिर ट्रस्ट 

सोनगढ़ (सौराष्ट्र)         
  

  

  

मुद्रक--नेमीचन्द बाकलीवाल, कमल प्रिन्टर्स, मदनगंज ( किशनगढ़ ) 

प्रकाशक-- श्री दि० जैन स्वाध्याय मंदिर टूस्ट के लिये--नेमीचन्द बाकलीवाल।

